                Toksikologiyanın predmeti, vezifələri və 
                                      əsas anlayışları .
	Toksikologiya bir sıra elementlərlə əlaqəli, müxtəlif elmi istiqamətlərlə sıx bağlıdır. 
	Toksikologiyanın əsas vəzifələrindən biri kimyəvi maddələrin toksiki xassələrinin müəyyən olunması və xarakterizə edilməsi. Canlıların orqanizmdə patoloji dəyişikliklərin və həmçinin xəstəliklərin yaranması, daha da kəskinləşməsi və aradan qaldırılması yollarını məhz toksikologiya elmi öyrənir. 
	Zəhərli maddələrin orqanizmə təsiri iki aspektdə öyrənilir:
	1.Maddə orqanizmə necə təsir edir;
	2.Zəhərli maddənin təsirindən orqanizmdə nə baş verir.
	Birinci aspekti toksidinamika, ikincini isə toksikinetika öyrənir.
	Ümumi toksikologiya toksiki maddələrin orqanizmdə hərəkəti haqqında təlimdir. Zəhərlənmə orqanizmin özünəməxsus kimyəvi zədələnməsidir. Toksikoloqun vəzifəsi onun təsirini və birbaşa lokalizasiyasını öyrənməkdən ibarətdir. Qeyd edilməlidir ki, eyni bir kimyəvi maddə zəhər, dərman və həyat üçün vacib vasitə ola bilər. 
	Kimyəvi birləşmələri və onların insana, eləcə də ekosistemlərə təsirini öyrənən elm kimyəvi toksikologiya adlanır. 
	Kimyəvi toksikologiya – insanı əhatə edən mühitdə güclü zəhərli təsir göstərən maddələr, onların çevrilmə məhsullarının kimyəvi metodlarla təyini, tapılması və ayrılması haqqında elmdir.
	Ekoloji kimyəvi toksikologiyanın vəzifələri:
	1.Tətbiq olunan kimyəvi, biokimyəvi, fiziki-kimyəvi metodların aşkar olunması, təyini, ayrılması, təkmilləşdirilməsi və yeni üsulların işlənməsi;
	2. Bu maddələrin çevrilmə məhsullarının öyrənilməsi və onların müxtəlif bioloji sistemlərə təsiri;
	3. Kimyəvi silahların və həmçinin istehsal zamanı əmələ gələn kimyəvi tullantıların məhv edilməsi və zərərsizləşdirilməsi metodlarının işlənib hazırlanması;
	4.Ətraf mühitdəki birləşmələrin miqdarını qiymətləndirən və onların sonrakı vəziyyəti haqqında proqnoz verə bilən kompyuter proqramlarının işlənib hazırlanması.
	Ekoloji toksikologiyada xüsusi terminlərdən istifadə olunur:
	Ekotoksikantlar - ətraf mühit şəraitində təhlükəli qatılıq həddinə qədər orqannizmdə yığıla bilən toksiki və davamlı maddələrdir.
	Ksenobiotiklər – təbii biotik dövrə daxil olmayan və orqanizmlər üçün yad kimyəvi maddələrdir.
	Ekoloji maqnitifikasiya – eyni ekosistemdə aşağı trofik səviyyələrdən yuxarı trofik səviyyələrə keçdikdə orqanizmdə kimyəvi maddələrin qatılığının artması prosesidir.
	İntoksikasiya – və ya zəhərlənmə - zəhərlərin orqanizm ilə qarşılıqlı təsiri nəticəsindəinkişaf edən patoloji haldır.
	Endogen maddələr – orqanizmdə əmələ gələn zəhərli maddələrdir.
	Ekzogen maddələr – orqanizmdən kənarda əmələ gələn maddələrdir.
	Toksikologiyanın əsas istiqamətləri.
	Hazırda toksikologiyada 3 əsas istiqamət mövcuddur:
1.Nəzəri toksikologiya – orqanizmlə zəhər arasında əsas qanunauyğunluqları öyrənən, onların toksikinetika və toksidinamikaya aid problemlərini həll edir;
2.Profilaktik (gigiyenik) toksikologiya insanı əhatə edən mühitdə orqanizmin kimyəvi maddələrin toksiki təsirindən qorunması və təhlükəlilik dərəcəsini, onların aradan qaldırılması üsullarını öyrənir;
3.Kliniki toksikologiya insanı əhatə edən mühitdə kimyəvi birləşmələrin toksiki təsiri nəticəsində əmələ gələn xəstəlikləri tədqiq edən elmdir.
